IR-RELIKWA INSINJI TA’ DRIEGH SAN GORG
Abbazija ta’ San Giorgio Maggiore, Venezja

Ghall-ewwel darba fil-Gzejjer Maltin
15-20 ta’ Lulju 2014

“Il-leminija tal-Mulej ghamlet hwejjeg ta’ hila” (Salm 118:16)

Fl-okkazjoni tal-175 anniversarju ta’ l-istatwa ta’ San Gorg, l-ewwel
statwa titulari ta® Ghawdex, imnaqggxa fl-injam minn Pietru Pawl
Azzopardi fl-1839, il-komunita parrokkjali Gorgjana tal-Belt
Victoria qed tilqa” bil-ferh, ghall-ewwel darba fil-gzejjer Maltin,
ir-Relikwa Insinji tad-Driegh ta’ San Gorg, li qed tingab apposta
ghall-okkazjoni mill-Abbazija Benedittina ta San Giorgio
\. Maggiore, fil-belt ta’ Venezja, 1-Italja, wara talba li I-Isqof ta

:  Ghawdex Mons. Mario Grech ghamel lil Norberto Villa,
Abbati ta’ Praglia u San Giorgio Maggiore.

¥ Diga f1-1984 u1-2003, fl-okkazjoni ta’ zewg centinarji differenti

& marbuta mal-hajja tal-qaddis Patrun td Ghawdex, kienet

{f ingabet minn Ruma l-aktar relikwa ghaziza ta’ San Gorg, dik

|} tal-Qorriegha mizmuma fil-Bazilika Djakonali tal-Velabro.

7 Skond taghrif li waslilna, din ir-relikwa ghaziza, fejn
mad-driegh tal-qaddis ghadhom jidhru wkoll il-pala
ta’ 1-id ix-xellugija u s-swaba, diga kienet meqjuma fil-

Monasteru ta’ San Giorgio di Fiore fil-Kalabrija sa mill-
1255. Warali giet salvata minn taht idejn il-pirati barbari
fattakk fuq il-post, fl-1296 ittiehdet f’purcissjoni solenni
lejn il-gzira ta’ San Giorgio Maggiore, fejn tinsab il-lum
fl- Abbazija Benedittina ddedikata lill-istess qaddis.

Pt Ir-Relikwa Insinji tad-Driegh td San Gorg qed

ST izzur il-Gzejjer Maltin bejn 1-14 u 1-20 ta’ Lulju 2014,

IS akkumpanjata minn erba’ monaci Benedittini ta’ l-istess

Abbazija. L-ewwel waqfa taghha saret Malta, fil-parrocca

&, Gorgjana ta’ Hal Qormi, fejn inghatat merhba t-Tnejn 14 t
) Lulju2014.



IR-RELIKWA INSINJI TAD-DRIEGH TA’ SAN GORG

Wiehed nobbli moghtilil Allau gwejjed, lijgibl-isem ta’ Francesco,
fuq kelma favur mill-Qdusija Tieghu Celestinu V lill-Abbati ta
San Giorgio di Fiore fil-Calabria, kien f'dak il-monasteru. Gara
li pirati barbari li lahqu waslu fdawk ix-xtut wettqu sakkegg
ukoll fil-post sagru: fil-monasteru. Issa peress li hemm gew
kien indukrat Driegh tal-glorjuz San Gorg, biex jevita insulti u
profanazzjoni ta’ dawk il-pagani, in-nobbli stess seraq id-driegh u
garru mieghu lejn Venezja. B’'miraklu minn Alla, fil-vjagg tieghu
d-driegh gie salvat. Ghax bi sfortuna ltaga’ ma’ assassini li wara
li serqulu flusu, minghajr ma ferewh, tawh il-liberta u salvawlu
hajtu. Huma ma ntebhux bit-tezor 1-aktar prezzjuz li kien qed
igorr! Mal-wasla tieghu f’Venezja, it-twajjeb kavallier fada
r-relikwa prezzjuza taht il-harsien ta’ patri mimli virtu, patri ta’
San Giorgio Maggiore, jismu Marco. Huwa kien jghix il gewwa
mill-hitan ta’ San Zakkarija mhares minn sorijiet.

X’hin id-Doga Pietro Gradenico sema’ bl-ahbar tal-wasla tad-
Driegh, hareg ordni pubbliku li r-Relikwa qaddisa tittiehed f’San
Giorgio Maggiore, ghax f’Venezja ma kienx hemm post li kien
jixraqlu aktar li hemm tinzamm. Mela meta Egidju, Patrijarka

ta® Grado, gabar madwaru
bosta isqfijiet u prelati ohra,
id-Driegh imqaddes gie
ttrasferit b'purcissjoni  fl-
imsemmija knisja. =~ Mad-
Driegh ghadhom jidhru
l-pala ta® l-id u s-swaba.
Madwar ir-relikwa, hemm

kitba mnaqqgxa bittri tad-
| deheb fuq pjanca tal-fidda:

“Dan hu d-Driegh tal-Glorjuz
Martri  Gorgi.  In-nobbli
Abbati  Luca, neputi tal-
Kardinal, gabu fil-Monasteru
ta® San Giorgio di Fiore
tal-Calabria fis-sena 1255.
Dikjarazzjoni XIV fil-XXVIII
Kl ta’ Novembru”.

Fdik il-funzjoni kien hemm prezenti whud li xehdu li raw u
giemu fil-knisja ta’ Calabria l-imsemmi driegh qaddis. Dan gie
kkonsenjat wara lill-knisja ta’ San Giorgio Maggiore fil-jum XXV
ta’ Awwissu fis-sena 1296 meta Abbati kien Saladino Dandolo,
bniedem istruwit shih, u mharreg f'delegazzjonijiet appostolici
minn Papiet. L-Abbati laga’ wkoll bhala mistieden fil-monasteru
fl-1304 lil Pietro, iben ir-Re Djonisju tal-Portugall. Tah merhba
xierqa tal-kobor ta’ tali princep.

Silta mehuda mill-ktieb ta’ FLAMINIO CORNER, membru fis-Senat tal-belt
ta’ Venezja, ippubblikat fl-1758 taht l-isem Notizie storiche delle chiese e
monasteri di Venezia e di Torcello, pp. 479-480.



RELIKWA: SENS TEOLOGIKU-KATEKETIKU

Il-kelma  relikwa  gejja
mil-Latin u tfisser dak li
fadal, 1i thalla wara minn
xi hadd. Fsens religjuz,
ir-relikwi jistghu jkunu
fdalijiet korporali, oggetti
uzati, prodotti jew marki
ta’ xi persuna li ghexet hajja
ta' qdusija, specjalment
il-fdalijiet korporali (jew
id-demm ikkonservat go
ampolla) ta’ martri tal-fidi
jew ta’ xi qaddis maghruf.

Sa mill-mewt ta’ l-ewwel
martri tal-Kristjanezimu,
id-djaknu Stiefnu, insibu
sinjal ta’ l-ghozza ta
l-ewwel Insara lejn il-
fdalijiet ta® min xerred
demmu ghal Kristu: “Xi
rgiel twajba difnu il
Stiefnu, u bkewh hafna”
(Atti 8:2). Din l-ghozza
tidher fil-fatt li fl-ewwel
sekli ~ l-Insara  kienu
jingabru hde]n il-fdalijiet tal-martri fil-katakombi u hemm
jiccelebraw 1-Ewkaristija fid-dies natalis taghhom - il-jum ta’
meta twieldu ghall-hajja ta’ dejjem. Fuq l-oqbra ta’ xi martri
nbnew kappelel jew bazilici filwaqt li fdalijiet ohra gew ittrasferiti
mill-post tad-dfin ghall-postijiet tal-kult. Minn Zminijiet bikrija
kibret ukoll 1-ghozza ghar-relikwi ta’ persuni msejha konfessuri, li
ghalkemm ma kinux xerrdu demmhom fil-martirju, f hajjithom
sofrew hafna minhabba I-fidi taghhom fi Kristu.

[I-kult lejn ir-
relikwi tal-martri
u tal-qaddisin
ra zvilupp matul

l-istorja tal-
Knisja. L-interess
qawwi ghat-

tittxija u 1-gbir
ta’ relikwi x’aktarx
hu dovut ghall-
Imperatrici Elena,
omm Kostantinu,
li ghaddiet]-ahhar
parti ta’ hajjitha
tigbor fdalijiet u
oggetti marbuta
ma Kristu jew
mal-qaddisin. 1Il-
fatt li 1-Konc¢ilju ta’
Nicea II (787 WK)

: dahhal l-obbligu
li meta altar jigi kkonsagrat jitqieghdu fih il-fdalijiet tal-martri,
iffavorixxa l-kult lejn dawn ir-relikwi li bdew ikunu megqjusa
mgqaddsaladarba setghu jitqieghdu fl-altari. Bejn is-seba’ u t-tnax-
il seklu 1-kult tant kien qawwi li wassal ukoll ghal bosta abbuzi
bit-tixrid ta’ relikwi foloz. Ghalhekk il-Knisja bdiet tiehu passi
biex tigi accertata l-awtenticita taghhom. Il-Koncilju Vatikan
11, fil-Kostituzzjoni dwar il-Liturgija Sacrosanctum Concilium,
jghallem: “Skond it-tradizzjoni, il-qaddisin huma meqjuma fil-
Knisja u 1-fdalijiet awtenti¢i u x-xbihat taghhom tinghatalhom
ukoll gima. Il-festi tal-qaddisin ixandru l-ghegubijiet ta’ Kristu
fil-qaddejja tieghu u jaghtu ezempji f ' waqthom biex il-fidili jimxu
fughom” (par. 111).

Forsi ghall-bniedem tat-tielet millenju, il-kult lejn ir-relikwi jista’
jidher bhala xi haga ta’ l-imghoddi jew sintomu ta’ fidi m’hix

matura. Filwaqt li wiehed jirrikonoxxi li bhal f’kull haga li tezisti,
l-eccess u l-ossessjoni huma dejjem hziena u devjanti, dan ma
jfissirx li mhemmzx fundament teologiku ghall-kult tar-relikwi.
Huwa propju jekk in-Nisrani jzomm quddiem ghajnejh dan il-
fundament, li jista’ jaghti qima xierqa lill-fdalijiet ta’ dawk li fuq
l-art habbew lil Kristu u ghexu b'mod erojku I-virtujiet Evangelici.

II-fundament tal-gima tar-relikwi nsibuh fil-misteru tal-
Inkarnazzjoni ta Kristu: “Il-Verb sar bniedem u ghammar
fostna” (Gw 1:14). L-Iben, it-Tieni Persuna tat-Trinita Qaddisa,
“ha l-laham” sabiex il-bniedem seta’ jarah, jisimghu, imissu
fizikament: “Dak li kien mill-bidu, dak li ahna smajna, li rajna
bghajnejna, li lejh harisna u li messew idejna, jigifieri I-Kelma tal-
hajja, dan sejrin inxandrulkom” (1 Gw 1:1). Il-mara li kienet tbati
bit-tnixxija tad-demm fieqet ghax emmnet li kieku kellha mqar
tmiss it-tarf tal-mantar ta’ Kristu kienet tfiq (Mk 5:25-29).

Issa, kif jghallem San Girgor Nazjanzenu, dak li Alla ha fuqu
(“assuma”), Alla fdieh,! - u hawn nidhlu fil-misteru tal-Fidwa
ta’ Kristu. Hekk, allura, il-bniedem m’huwiex biss mifdi f’ruhu,
imma f’ruhu u gismu. Bil-Maghmudija, il-gisem tan-Nisrani jsir
“tempju ta’ I-Ispirtu s-Santu” u hu msejjah biex jaghti gieh lil Alla
permezz ta’ gismu (ara 1 Kor 6:19-20). Ghaldagstant, il-Grazzja
ta’ Kristu ghandha l-qawwa li tibdel il-persuna shiha: il-gisem tal-
qaddis, bhal ruhu, jimtela bid-dawl divin u jsir jiddi bil-Grazzja.
Bdan il-mod, il-kuntatt mal-gisem tal-qaddis huwa kuntatt
ma gisem ta’ bniedem li gie mibdul mill-Grazzja u dak li kien
jappartieni lill-qaddis (gismu, hwejgu, xi oggett) jista’ jdahhalni
t’relazzjoni diretta mieghu u ma’ l-esperjenza ta’ Alla li huwa ghex
minhabba I-fidi li tpoggini f’kuntatt ma’ hajtu. Bhalma fuq l-art
jista’ jigri li 1-kuntatt ma’ persuna qaddisa twassal ghall-fejqan —
ibda mill-Appostlu Pawlu li “meta kienu jiehdu mkatar jew fradal
li jkunu messew mieghu u jqgeghduhom fuq il-morda, dawn
kienu jfiqu mill-mard taghhom u l-ispirti hziena kienu johorgu
minnhom” (Atti 19:11-12) - hekk ukoll il-fdalijiet taghhom

' «Nam quod assumptum non est curationis est expers: quod autem Deum unitum est, hoc
quoque saluter consequitur.» GREGORIUS NAZIANZENUS, Epistula CI : PG 37, 87.

jghinuna biex bil-fidi nidhlu f’kuntatt ma’ dik il-Grazzja ta’ Kristu
li tfejjagna.

Il-fatt li nqimu r-relikwa jghinna niftakru li dawk li ghexu t-triq
tal-Beatitudnijiet kienu bnedmin tad-demm u l-laham bhalna u
li habbew lil Kristu kollhom kemm huma: b'rufihom u gisimhom.
M’huwiex tant importanti l-kuntatt materjali mar-relikwa
dagskemm dak spiritwali: quddiem il-prezenza tal-fdalijiet jew ta’
oggetti marbuta mal-qaddis, jien nidhol f’komunjoni mieghu li
issa jinsab fil-glorja tal-Genna minn fejn bhala habib ta’ Kristu u
intercessur tieghi, hu jitlob lil Alla ghalija biex jien ukoll nissokta
miexi fit-triq tal-Vangelu u nitqabad it-tagbida t-tajba tal-fidi. Kif
tghallem il-Knisja, il-kult religjuz lejn ir-relikwi u x-xbihat tal-
qaddisin u tal-martri m’huwiex assolut imma relattiv ghax relatat
(jirreferi) mhux tant ghar-relikwa fiha nnifisha imma ghall-
persuna tal-qaddis jew martri li lilu tappartieni.?

It-tifsira li ghandna naghtu liz-zjara tar-Relikwa tad-Driegh ta’ San
Gorg fostna hija propju dik li niggeddu fil-fidi awtentika taghna
lejn Kristu u niehdu impenn konkret, “tad-demm u l-laham”, biex
nghixu I-Vangelu u ninghataw kollna kemm ahna ghall-Vangelu.

2 Codex luris Canonici, 1255.



Ahna u nqimu r-Relikwa ta’ San Gorg, inhallu s-sensi taghna
jghinuna biex niftakru li dik il-meravilja li 1-Grazzja wettqet
f'dan it-tribun ta’ Lidda, tista’ twettagha fil-hajja tieghi jekk jien
inhalliha taghmel il-frott fija. Il-fattli naraw bghajnejna u mmissu
b'idejna fdal tal-Patrun taghna ghandu jkun ghalina turija ta’ dik
l-imhabba li, ghax hi profondament umana
u genwina, ghandha bzonn tesprimi ruhha
permezz tal-kuntatt ta’ l-idejn, tal-bewsa, tal-
‘% hars. Huwa mod kif nuru mhabbitna lejn
Gorgi u nhallu din l-imhabba twassalna biex
_ inhobbu l-Imhabba nfisha li huwa Alla.
W Ghalkemm wiehed m’huwiex obbligat
) § igim ir-relikwi, mghandniex
” ingisu din il-qima bhala
infantili jew semplicistika.
. Kemm-il darba din il-gima
" ssir “bdinjita kbira u bimpuls
genwin ta’ fidi’)> hija espressjoni
tal-fidi  tac-ckejknin  tas-Saltna
% tas-Smewwiet (ara Mt 11:25) li

jaghrfu kemm il-Vangelu ta’ Kristu
i m’huwiex gabra ta’ informazzjoni
u kontenuti elaborati, imma fuq
kollox huwa Bxara Tajba ghall-hajja
konkreta, bhalma konkreti huma dawn
il-fdalijiet, bhalma konkret kien Gorgi
ta’ Lidda, u bhalma konkret huwa jien
li I-lum il-Mulej qed ihares lejja u

jsejjahli biex nerfa’ salibi, nichad
" lili nnifsi u nimxi warajH (Lq
9:23).

> KONGREGAZZJONI GHALL-KULT DIVIN U D-DIXXIPLINA FIS-SAGRAMENTI, Direttorju
tal-Pjeta Popolari u tal-Liturgija. Principji u orjentamenti (9 ta’ April 2002), 237. L-istess
Direttorju jaghti indikazzjonijiet kontra abbuzi u esagerazzjonili jbieghdu mis-sens veru
tal-kult tar-Relikwiji, bhalma huma, per ezempju, il-fatt li wiehed jidhol fil-fissazzjoni li
joqghod jigbor ir-relikwiji jew li jorbot maghhom twemmin superstizzjuz. Cf. Ibidem.

L-ISTUDJU ANTROPOLOGIKU TA’ L-1976-1978

It-tradizzjoni Kristjana dejjem zammet li I-martirju ta’® San
Gorg sehh fit-23 ta’ April 303. L-ezami antropologiku li sar
mill-Professur Fiorenzo Facchini, Direttur ta 1-Istitut ta
l-Antropologija ta’ 1-Universita ta® Bologna, bejn
1-1976 u 1-1978, fuq ir-relikwi ta’ 1-ghadam ta’

San Gorg li hemm fil-knisja ta' San Giorgio in

Borgo Vico f’Como, fil-Bazilika ta’ San Giorgio
Maggiore f’Venezja, fil-Katidral ta’ Ferrarau o
fil-Bazilika Djakonali tal-Velabro ta’ Ruma, {T? o
wasal ghall-konkluzjoni li dan l-ghadam {' £33
hu ta l-istess guvni, ta’ bejn it-tmintax u § b
l-ghoxrin sena, ta’ statura ta’ madwar il-
165¢m, u li ghex fi tmiem is-seklu tlieta
u l-bidu tas-seklu erbgha.  L-istudju
xjentifiku sar fuq inizjattiva ta® Mons.

Dante Balboni, li kien minn Ferrara u

kien attiv fil-Biblioteca Vaticana, u kellu i
mhabba kbira lejn San Gorg. Rapport )/
xjentifiku gie pprezentat fit-23 ta’ April ’“
1978. Dawn l-istudji kkonfermaw dak li
sa minn zminijiet antiki t-tradizzjoni Kristjana [
zammet fuq il-martirju ta’ San Gorg. '

Fuq ir-rizultat ta’ dan l-ezami antropologiku
naqraw fil-ktejjeb ta’ Mons. Dante Balboni, San
Giorgio Martire, imxandar mic-Centro Studi su
San Giorgio Martire ta Ruma l-ewwel darba fl-
1978, fejn jghid hekk: “Ho potuto confermare
che le ossa conservate appartengono a un
giovane di sesso maschile, delleta di oltre
ventanni, altezza 165cm, e risalente al secolo terzo o quarto della
nostra era. La relazione scientifica viene a confermare la tradizione

che ha ritenuto quei resti come appartenenti al martire San Giorgio
di Lidda’.



Ir-relikwi kollha li fughom sar dan l-ezami antropologiku gew
imqgassmin f’hames gruppi:
1. “ossa del cranio cerebrale e facciale”,
<« »
2. “colonna vertebrale”,
<« . »
3. “cassa toracica’,
4. “cinto superiore e ossa dellestremita superiore”,
5. “cinto pelvico ed estremita inferiore”.

Fkull grupp (fir-rapport imsemmi) tinghata deskrizzjoni tar-
relikwi li jiffturmaw parti minnu. Hemm ukoll disinn ta’ skeletru
uman li fih hemm muri bl-iswed ir-relikwi identifikati, li huma
l-parti l-kbira ta’ l-iskeletru kollu.

Dan l-istudju tana konkluzjoni importantili biha nistghu noqorbu
hafna lejn id-data tat-twelid ta’ San Gorg. Jekk mis-sena 303, is-
sena tal-martirju ta’ San Gorg, innaqqsu l-ghoxrin sena jew kwazi,
li kienet l-eta li giet identifikata minn dan l-istudju serju, naslu
ghas-sena 283 bhala l-eqreb sena indikata bhala Zmien it-twelid
ta’ San Gorg.

IR-RELIKWI TA’ SAN GORG

FIL-BAZILIKA GORGJANA TAL-BELT VICTORIA

1. Ir-relikwa l-aktar
importanti li dejjem
tqieghdet fl-Ostensorju tal-
Festa hi dik ‘ex Costa S.
Georgii M[artyris]”, jigifieri
mill-kustilja tieghu. It-teka hi
ta’ forma ovali xi tliet pulzieri
gholja u tnejn wiesgha;
l-ghadma li hemm fiha hi xi
zewg pulzieri twila. Jidher
li fl-imghoddi giet miftuha
ghal xoghol ta’ dekorazzjoni
u allura s-sigill 1-antik kien
tnehha u l-lum fiha s-sigill
ta’ 1-Isqof ta’ Ghawdex Mons.
Guzeppi Pace.

2. Meta f1-1984 saru I-Festi
Centinarji ta’ 1-1700 sena mit-
Twelid t& San Gorg, u Mons.
Dante Balboni gab ir-Relikwa
tal-Qorriegha  mill-Bazilika
Djakonali tal-Velabro f’Ruma,
hu ta lill-Bazilika taghna
relikwa bi fraka minn dan
l-ghadam li fuqu sar l-istudju
antropologiku ta’ 1-1976-1978
mill-Prof. Fiorenzo Facchini
fl-Universita ta’ Bologna.
Fdin ir-relikwa hemm il-
kitba: “Ex Capite S. Georgii M.
Lyddece Extract[a] e Basil[ica]
Rom[ana] in Velabro”.

3. Insibu wkoll relikwa
ohra maghmula minn
zewg Dbicciet ghadam i
normalment titqieghed
fuq l-altar fil-Hamisijiet ta’
San Gorg. Fugha hemm
l-iskrizzjoni “S. Georgii M.”.

4. Fil-Kaxxa tar-Relikwi tal-
Bazilika hemm ukoll relikwa
ta San Gorg bil-kitba “S.
Geor. Mil[itis] M.” flimkien
ma dik ta’ SantAntnin ta’
Padova. Fihasigill ta’l-1912.

5. Quddiem  l-istatwa
titulari ~ tinsab  esposta
wkoll relikwa “pars vexilli
S. Georgii Militis Martyri”,
jigifieri ta’ 1-Istendard ta’ San
Gorg, fostensorju Gotiku
sabih. Maghha kien hemm
l-awtentika b'kitba ftit twila.



PROGRAMM
TAZ-ZJARA TAR-RELIKWA FFGHAWDEX
(15-20 TA’ LULJU 2014)

It-Tlieta 15 ta’ Lulju: Wasla f’Ghawdex

6.30pm: Wasla tar-Relikwa fir-Rotunda ta’ San Gwann Battista,
ix-Xewkija, fejn tigi esposta waqt mument ta’ talb ghall-qima tal-
fidili.

7.00pm: L-Isqof Djocesan, flimkien mal-Kapitlu u I-kleru
Gorgjan, jilqa' r-Relikwa Insinji tad-Driegh ta’ San Gorg fi Triq
ir-Repubblika.

7.15pm: Translazzjoni Pontifikali lejn il-Bazilika Urbana,
ippreseduta mill-E.T. Mons. Mario Grech, Isqof ta’ Ghawdex u
Dekan tal-Kolleggjata Lateranensi, bis-sehem tal-Kapitlu ul-kleru

7.45pm: Indirizz ta’ merhba mill-Arcipriet Mons. Pawlu Cardona
fi Pjazza San Gorg.

8.00pm: Velja Ekumenika Solenni ppreseduta mill-E.T. Mons.
Mario Grech, Isqof Djocesan, flimkien ma’ I-Em.T. Gennadios
Zervos, Metropolita ta’ 1-Arcidjocesi Griega Ortodossa ta’ 1-Italja
u Malta, u I-Kan. Simon Godfrey, Kancillier tal-Komunjoni
Anglikana f’Malta u Ghawdex, u bis-sehem tal-Kapitlu u I-kleru
Ir-Relikwa tibga’ esposta fil-Bazilika ghall-qima tal-fidili sa nofs il-
lejl.

L-Erbgha 16 ta’ Lulju: L-Ewwel Jum tat-Tridu

7.30am: Quddiesa fil-knisja konventwali ta’ San Frangisk, fejn
ir-Relikwa tad-Driegh ta’ San Gorg tkun esposta ghall-qima tal-
fidili.

Wara: Zjara tar-Relikwa fl-Isptar Generali ta® Ghawdex.



I1-Hamis 17 ta’ Lulju: It-Tieni Jum tat-Tridu

7.00am: Quddiesa fil-knisja tar-Raghaj it-Tajjeb (Ta¢-Cawla),
fejn ir-Relikwa tad-Driegh ta’ San Gorg tkun esposta ghall-qima
tal-fidili.

Dumnikani (Pompej u Trionfi), Karmelitani u Salesjani; kif ukoll
Dar Emmaus u d-Dar ta’ I-Anzjani f’San Lawrenz.

I1-Gimgha 18 ta’ Lulju: It-Tielet Jum tat-Tridu

7.30am: Quddiesa fil-knisja konventwali ta’ Santu Wistin, fejn
ir-Relikwa tad-Driegh ta’ San Gorg tkun esposta ghall-qgima tal-
fidili.

Wara: Zjara tar-Relikwa fid-djar tal-morda u l-anzjani.

Sacerdoti tal-parrocca jkunu disponibbli biex jakkumpanjaw ir-
Relikwa tad-Driegh ta’ San Gorg fid-djar tal-morda u l-anzjani tal-
parrocca. Dawk li jixtiequ, ghandhom jikkuntattjaw lill-Ufficcju
Parrokkjali (2155 6377) biex jinkitbu.

11-Hadd 20 ta’ Lulju: Solennita ta’ San Gorg, Patrun ta’ Ghawdex
7.30pm: Purcissjoni Pontifikali bl-Istatwa Titulari u bir-Relikwa
Insinji tad-Driegh ta® San Gorg, ippreseduta mill-E.T. Mons.
Salvatore di Cristina, Arcisqof Emeritu ta’ Monreale, bis-sehem
tal-Kapitlu u l-kleru tal-Bazilika, l-ordnijiet religjuzi tal-Belt
Victoria, il-monaci Benedittini ta’ 1-Abbazija ta’ San Giorgio
Maggiore ta® Venezja, is-seminaristi tad-djocesi, u l-fratellanzi
tal-parrocca. Takkumpanja l-Banda Cittadina u Dekana La Stella

Hajr lil Mons. Guzeppi Gauci,
ir-Rev. Dr Richard Nazzareno Farrugia, u Michael Grech.






